
OKT 92

FEGLSCOLASTIC

Tge € nov ainten igl Figl da scola?

Nov

Scu nov managiagn nous adegna ensatge «bung». I fis forsa
basigns da reponderar chella identitad da pleds. Scu vez con-
stato é igl Figl scolastic nov. la sper tgi el seia er per Vous betg

angal nov, mabagn er migler.

Tge sa meida?

Igl lungatg

Mintgign screiva an sies lungatg —
vot deir mitgign e mintgigna. Las
furmas femininas e masculinas
dessan neir applitgidas parallel.

La pagina italiana e gio fixada, la ru-
mantscha an preparaziun. An noss
cantun cun sias deversitads vala igl
motto: «pansar global- ager regio-
nal». Graztga a Vossa collaburaziun
ecundaranoustips edideas sarogl/
pussebel da retschartger e rappor-
tar.

Per tots scalems

Nous benevantagn er schi igl Figl
davainta en med d’infurmaziun per
dumondas specificas digls respec-
tivs scalems.

Pertecziun

La survista sur igl antier program da
perfecziun cumpara quatter gedas
ad onn ainten igls Figls digl settem-
ber, december, avregl e zarcladour,
e quegl mintgamai per igl semester
suandont. Igls oters seis Figls cun-
tignan angal ple igls curs da perfec-
ziun tgi on anc plazs libers.

Prevista digls temas

Ainten ena fanestra blava infur-
mainsadavart igls temas digl seme-
ster sequent. Vous niz cotras anvi-
dos a taimp da collaburar e da pi-
glier posiziun.

Podium

Igl cantun digls lectours dess neir
activo. El dess sarveir agl barat
d’ideas. Vlossa opiniun interesse-
scha nous.

Recensiuns

Cun curtas indicaziuns digl cuntign
vignan preschantos codeschs tgi
pon interessar Vous. Nous ans le-
gragn da ratschever er Voss tips.

Plazzas

Essend tgiigl termin per la fegn dal-
la redacziun é stuschia anavos ed
igl Figl cumpara mintga meis po el
sarveir migler per inserar plazzas li-
bras e substituziuns.

Fegn dalla redacziun

Igl interval tranter igl cumpareir
d’en nomer e la redacziun digl pro-
xim e ca. 10deis. Vous vez taimp da
reager.

Necrologs

Per observar ena buna proporziun
tranter la part redacziunala ed igl
necrologs dessan quels betg sur-
passer 1100 petgs da maschina.
Chegl corresponda ad ena colonna.

Grafica

Betg angal la cuverta, mabagn er ig!
cuntign en an dus calours. Piana-
vant dess en layout survisibel ed en
register digl cuntign promover la
survista e surlivgier igl liger.

Tge resta?

Tema central

Er pigl avigneir egl previa tgi mintga
nomer cuntigna en tema central.
Vous ischas anvidos da far propo-
stas lotiers e da collaburar. Daple
sen la pagina da mez!

Curs da perfecziun
Quels én er da cattar agl avigneir
sen palpiera coloro.

Qualitad digl palpieri
Igl Figl scolastic vign stampo sen
palpieri tgi schinegia igl ambiaint.

